
Շաքարախտի ստուգման համար 
պարագաների փոստով պատվիրման 
Medicare-ի ազգային ծրագիր

Ի՞նչ է Փոստով պատվիրման ազգային ծրագիրը։
Շաքարախտի ստուգման համար պարագաների փոստով պատվիրման Madicare-ի 
ազգային ծրագիրը օգնում է Ձեզ ստանալ որակյալ պարագաներ և խնայել գումար։ 
Եթե Դուք ցանկանում եք, որպեսզի շաքարախտի ստուգման համար պարագաներն 
առաքվեն Ձեր տուն, ապա Դուք պետք է օգտվեք Medicare-ի հետ համագործակցող՝ 
փոստով պատվիրման ազգային մատակարարի ծառայություններից։ Եթե Դուք չեք 
ցանկանում օգտվել  շաքարախտի ստուգման համար պարագաների՝ Ձեր տուն 
առաքման ծառայությունից, ապա Դուք կարող եք ձեռք բերել դրանք Medicare-ում 
ընդգրկված ցանկացած տարածքային խանութից (տարածքային դեղատներից կամ 
խանութների մատակարարներից)։

Փոստով պատվիրման ազգային ծրագիրը գործում է ԱՄՆ-ի բոլոր մասերում՝ 
ներառյալ 50 նահանգները, Կոլումբիայի օկրուգը, Պուերտո Ռիկոն, ԱՄՆ Վիրջինյան 
Կղզիները, Գուամը և Ամերիկյան Սամոան։

Արդյո՞ք իմ համաապահովագրությունը տարբեր կլինի ինձ 
անհրաժեշտ պարագաները պատվիրելու փոխարեն դրանք 
խանութից գնելու դեպքում։
Ոչ, եթե Ձեր խանութն ընդունում է «հանձնարարականը»։ Տարածքային 
խանութները չեն կարող գանձել չհատուցվող  գումարի չափից և 20 տոկոս 
համաապահովագրությունից ավելին, եթե դրանք ընդունում են հանձնարարականը, 
ինչը նշանակում է, որ դրանք ընդունում են Medicare-ի կողմից հասստատված 
գումարը՝ որպես ամբողջական վճար։ Medicare-ի հանձնարարականը 
չընդունող տարածքային խանութները կարող են Ձեզնից գանձել 20 տոկոս 
համաապահովագրությունից և չհատուցվող  գումարի չափից ավելին։ Եթե Դուք 
ձեռք եք բերում Ձեր պարագաները տարածքային խանութից, ճշտեք խանութից, թե 
որքան է լինելու Ձեր վճարը, և արդյոք խանութն ընդունում է հանձնարարականը։ 
Փոստով պատվիրման ազգային ծրագրի շրջանակներում Medicare-ի հետ 
համագործակցող մատակարարները պարտավոր են ընդունել հանձնարարականը 
և չեն կարող Ձեզնից գանձել չհատուցվող գումարի չափից և 20 տոկոս 
համաապահովագրությունից ավելին։

Ինչպե՞ս կարող եմ պարզել, թե որ մատակարարների 
ծառայությունից օգտվեմ։
Փոստով պատվիրման ազգային ծրագրի շրջանակներում համագործակցող 
մատակարարների ցանկը գտնելու համար ձեռնարկեք հետևյալ երեք քայլերը՝
1. Այցելեք Medicare.gov/supplier/։
2. Մուտքագրեք Ձեր փոստային դասիչը և սեղմեք «Go» («Գնալ») կոճակը։
3. Մրցակցային գնումների կատեգորիաներ բաժնից ընտրեք «Շաքարախտի համար 

փոստով առաքվող պարագաները» և սեղմեք կանաչ «Search» («Որոնել») կոճակը 
էջի ստորին հատվածում։

Ինչպե՞ս կարող եմ պարզել, թե որ մատակարարների ծառայությունից 
օգտվեմ։ (շարունակություն)
Դուք կարող եք նեղացնել ստացված արդյունքները՝ օգտվելով էկրանի աջ կողմում 
գտնվող «Modify Your Results» («Փոփոխել իմ արդյունքները») բաժնից։  Օրինակ, 
եթե Դուք ցանկանում եք որոնել համագործակցող այնպիսի մատակարար, որն 
առաջարկում է Ձեր հսկման համար անհրաժեշտ ստուգիչ շերտերի որոշակի 
ապրանքանիշ, ապա մուտքագրեք ապրանքանիշի անվանումը «Search for model 
(brand)» («Որոնել մոդել (ապրանքանիշ)») վանդակում։ Այնուհետև սեղմեք «Update 
Results» («Թարմացնել արդյունքները») կոճակը։

Համագործակցող մատակարար գտնելու հարցում օգնություն ստանալու համար Դուք 
կարող եք զանգահարել նաև 1-800-MEDICARE (1-800-633-4227)  հեռախոսահամարով։ 
TTY օգտագործողները պետք է զանգահարեն 1-877-486-2048 հեռախոսահամարով:

Արդյո՞ք ինձ վրա անդրադառնում է, եթե ես օգտվում եմ Medicare-ի 
արտոնյալ պլանից։ 
Ոչ, Փոստով պատվիրման ազգային ծրագիրը կիրառելի է միայն Medicare-ի հիմնական 
պլանների  դեպքում։ Եթե Դուք օգտվում եք Medicare-ի արտոնյալ պլանից (ինչպես 
օրինակ՝ HMO կամ PPO), Ձեր պլանի շրջանակներում Դուք կտեղեկացվեք, եթե 
Ձեր մատակարարը փոխվի։ Եթե Դուք համոզված չեք, կապ հաստատեք Ձեր պլանի 
վերաբերյալ պարզաբանումներ ստանալու համար։

Ի՞նչ պետք է անեմ, եթե ինձ անհրաժեշտ է հատուկ իր կամ 
պարագա։
Եթե Ձեզ անհրաժեշտ է հատուկ իր կամ հատուկ ապրանքանիշի պարագա կամ 
հատուկ տեսակ, Ձեր բժիշկը պետք է նշանակի հատուկ ապրանքանիշի կամ 
տեսակի համար գրավոր դեղատոմս։ Ձեր բժիշկը նաև Ձեր բժշկական քարտում 
պետք է հաստատի, որ այդ հատուկ պարագան Ձեզ անհրաժեշտ է բժշկական 
հիմավորումներով։ Այս իրավիճակում Medicare-ի հետ համագործակցող 
մատակարարը պետք է՝
• Ձեզ տա Ձեզ անհրաժեշտ ճիշտ նույն ապրանքանիշի կամ տեսակի իրը,

• Ձեզ օգնի գտնել մեկ այլ մատակարար, որն առաջարկում է այդ ապրանքանիշը կամ 
տեսակը,

• խորհրդակցի Ձեր բժշկի հետ այլընտրանքային ապրանքանիշ կամ տեսակ գտնելու 
համար և Ձեր բժշկից ստանա վերանայված գրավոր դեղատոմս։

Իմ բժիշկը չի նշանակել գլյուկոզայի հսկման կամ ստուգման 
համար հատուկ ապրանքանիշի պարագա, սակայն ես հավանում 
եմ այն, ինչ օգտագործում եմ։ Կարո՞ղ է ինձ հետ համագործակցող 
մատակարարը փոխել իմ ապրանքանիշը։ 
Ոչ, համագործակցող մատակարարները չեն կարող ստիպել Ձեզ փոխել գլյուկոզայի 
հսկման և ստուգման համար պարագաների ապրանքանիշը։ Համագործակցող 
մատակարարները պետք է ապահովեն ստուգման պարագաների այն ապրանքանիշը, 
որն անհրաժեշտ է Ձեր հսկման համար։ Եթե համագործակցող մատակարարները 
չեն տրամադրում ստուգման պարագաների՝ Ձեզ անհրաժեշտ ապրանքանիշը, 

Դուք կարող եք խնդրել տվյալ համագործակցող մատակարարին օգնել Ձեզ գտնել 
այնպիսի համագործակցող մատակարար, որն առաջարկում է Ձեր անհրաժեշտ 
ապրանքանիշը, կամ կարող եք հարցնել, թե ինչ այլ ապրանքանիշեր են առաջարկում։ 
Այնուամենայնիվ, մատակարարը չի կարող Ձեզ տրամադրել  այլընտրանքային 
ապրանքանիշերի մասին այս տեղեկությունները, եթե Դուք չհարցնեք։

Ինչպե՞ս է Medicare-ը վճարում պարագաների համար, եթե ես 
օգտվում եմ այլ ապահովագրությունից։
Եթե Ձեր հիմնական ապահովագրական պոլիսը պահանջում է, որպեսզի Դուք 
օգտվեք Փոստով պատվիրման ազգային ծրագրին չմասնակցող մատակարարի 
ծառայություններից, ապա Medicare-ը կարող է կատարել երկրորդային վճարում այդ 
մատակարարին։ Մատակարարը պետք է բավարարի  Medicare-ում ընդգրկվելու 
ստանդարտները և իրավասու լինի երկրորդային վճարներ ստանալու համար։ Առավել 
մանրամասն տեղեկությունների համար դիմեք Ձեր ապահովագրողին, պլանով 
ծառայություններ մատուցողին կամ արտոնությունների հարցով կառավարչին։

Ես մատակարարիս փոխելու առաջարկով  հեռախոսազանգեր եմ 
ստանում այնպիսի մատակարարներից, որոնց ծառայություններից 
ես երբեք չեմ օգտվել։ Արդյո՞ք դա թույլատրելի գործելակերպ է։
Medicare-ը սահմանել է կանոններ մատակարարների անցանկալի 
հեռախոսազանգերից Ձեզ պաշտպանելու համար։
Եթե Դուք հեռախոսազանգեր եք ստանում այնպիսի մատակարարներից, 
որոնց ծառայություններից երբեք չեք օգտվել, զանգահարեք հետևյալ 
հեռախոսահամարներով նրանց տեղեկացնելու համար։
• Զանգահարեք 1-800-MEDICARE (1-800-633-4227) հեռախոսահամարով։ TTY 

օգտագործողները պետք է զանգահարեն 1-877-486-2048 հեռախոսահամարով։

• Զանգահարեք Գլխավոր տեսուչի՝ առողջապահության և սոցիալական 
ծառայությունների գրասենյակի՝խարդախությունների դեմ պայքարի թեժ գիծ՝1-800-
HHS-TIPS (1-800-447-8477) հեռախոսահամարով։ TTY օգտագործողները պետք է 
զանգահարեն 1-800-377-4950 հեռախոսահամարով:

Ի՞նչ քայլեր պետք է ձեռնարկեմ, եթե ստանամ շաքարախտի համար 
անվճար պարագաներ առաջարկող հեռախոսազանգեր, կամ եթե 
փոստով ստանամ այնպիսի իրեր, որոնք ես չեմ պատվիրել։ 
Նման դեպքում Դուք պետք է՝
• պաշտպանեք Ձեր Medicare-ի համարը և մյուս անձնական տեղեկությունները։ 

Medicare ծրագրից Ձեզ հետ երբեք կապ չեն հաստատի Ձեր Medicare-ի համարը 
կամ այլ անձնական տեղեկություններ ստանալու համար: Մի՛ տվեք Ձեր Medicare-ի 
համարը կամ այլ անձնական տեղեկություններ Ձեզ զանգահարող ինչ-որ մեկին։

• Մի՛ ընդունեք այնպիսի իրեր, որոնք Դուք չեք պատվիրել: Դուք պետք է հրաժարվեք 
առաքանիից և (կամ) վերադարձնեք այն ուղարկողին։ Գրանցե՛ք ուղարկողի անունը 
և իրերը վերադարձնելու ամսաթիվը:

• Զանգահարեք Գլխավոր տեսուչի՝ առողջապահության և սոցիալական 
ծառայությունների գրասենյակի՝ խարդախությունների դեմ պայքարի թեժ գիծ՝1-800-
HHS-TIPS հեռախոսահամարով։



Ինչպե՞ս ես կարող եմ օգնել Medicare-ին խարդախության դեմ 
պայքարի հարցում։
Երբ Դուք ստանում եք առողջապահական իրեր կամ ծառայություններ, 
պահպանեք Ձեր կտրոնները և քաղվածքները անհամապատասխանությունները 
բացահայտելու համար։ Համեմատեք այդ տեղեկությունները Ձեր պահանջագրերի 
հետ՝ համոզվելու համար, որ Ձեզնից կամ Medicare-ից գումար չի գանձվել 
չստացված իրերի կամ ծառայությունների համար։ Որքան վաղ Դուք բացահայտեք 
անհամապատասխանությունները և հայտնեք դրանց մասին, այնքան վաղ մենք 
կկարողանանք դադարեցնել խարդախությունը։
Medicare-ը Ձեզ համար մշակել է Ձեր պահանջագրերը վերանայելու մի քանի դյուրին 
եղանակ։

1. Ստուգեք Ձեր «Medicare-ի ամփոփ ծանուցումները» (MSN) կամ Ձեր Medicare 
պլանից ստացվող քաղվածքները։

2. Այցելեք  MyMedicare.gov։

3. Զանգահարեք 1-800-MEDICARE (1-800-633-4227) հեռախոսահամարով։ TTY 
օգտագործողները պետք է զանգահարեն 1-877-486-2048 հեռախոսահամարով։

Եթե Դուք կասկածներ ունեք խարդախության վերաբերյալ, զանգահարեք 
1-800-MEDICARE հեռախոսահամարով։ Դուն կարող եք նաև այցելել  oig.hhs.
gov, կամ զանգահարել Գլխավոր տեսուչի՝ առողջապահության և սոցիալական 
ծառայությունների գրասենյակի՝ խարդախությունների դեմ պայքարի թեժ գիծ՝1-800-
HHS-TIPS (1-800-447-8477) հեռախոսահամարով։
Առողջապահության ոլորտում իրականացվող խարդախություններից պաշտպանված 
լինելու մասին առավել մանրամասն տեղեկություններ ստանալու համար այցելեք 
www.Medicare.gov կայքէջ կամ կապ հաստատեք Ձեր տարածքային՝ Medicare ծրագրի 
հարցերով ավագ պարեկին (Senior Medicare Patrol (SMP)): Ձեր նահանգում Medicare 
ծրագրի հարցերով ավագ պարեկ (SMP) գտնելու համար օգտվեք www.smpresource.
org կայքում առաջարկվող SMP Locator  (Medicare ծրագրի հարցերով ավագ պարեկի 
տեղակայում) ծառայությունից:

